
Abstrakt: Osnovna funkcija ekološkog robota Solario je u sistemu praćenja Sunca u dva stepena slobode, vertikalnom i horizontalnom koja omogućuje da su solarni moduli usmjereni prema suncu cijeli dan pod najoptimalnijim uglom.Solario je sistem pomoću kojeg se postiže efekat praćenja sunca odnosno usmjeravanje solarnih ćelija na osnovu njegovog položaja. To nam omogućava 25%-45% veću efektivnost solarnih ćelija , što u suštini znači i više proizvedene električne energije. 

Ključne riječi: Solarna energija, solarno praćenje sunca, robotizovana

Abstract: Basic function of ecological Solario robot is in solar tracking capability in two degrees of freedom, vertical and horizontal that allows for solar panels to be directed at the sun by the optimal angle whole day. Solario is a system that provides a solar tracking effect which enables solar cells to be more effective by using optimal angle to the sun.It allows 25% to 45% more effective solar panels, which in the end gives us more generated current. 
Key Words: Solar Energy, Solar Tracking, Robot
1. UVOD


Svijetu treba sve više i više energije. Stalni porast populacije za sobom donosi i konstantno veće potrebe za energijom i čovječanstvo je u konstantnoj potrazi za izvorima energije koji bi primjereno pokrili energetske potrebe. Postoje vremena kad se potražnja za energijom privremeno smanji (globalne finansijske krize i globalne recesije), ali takvi događaji su prolazni i nakon što završe glad za energijom je opet sve veća i veća. Dugoročno gledano, potreba za energijom se cijelo vrijeme povećava.


Trenutno svijet pokriva svoje energetske potrebe uglavnom neobnovljivim izvorima energije, većinom fosilnim gorivima – ugljenom, naftom i prirodnim gasom. Kao što i samo ime govori, ovi izvori energije nisu obnovljivi, a to znači da ne mogu trajati vječno te će u određenom trenutku biti potrošeni. Fosilna goriva su također vrlo štetna za okolinu zbog ispuštanja velike količine ugljen-dioksida (CO2), zagađenja okoline u obliku izlijevanja nafte u more te takođe zbog izazivanja smoga koji je vrlo štetan za zdravlje. Trenutno je možda najnaglašeniji negativni efekt fosilnih goriva globalno zatopljenje – možda najveći izazov s kojim se čovječanstvo srelo u svojoj kratkoj istoriji.


Velika većina stručnjaka se slaže da je sagorijevanje fosilnih goriva glavni krivac za globalno zatopljenje i to zbog ispuštanja ugljen-dioksida koji je staklenički gas. Efekt staklenika u normalnim uslovima omogućava ljudima život na zemlji jer bi bez njega temperature bile znatno niže, ali prenaglašeni efekt staklenika mogao bi uništiti život na zemlji. Ukoliko u atmosferu uđe previše stakleničkih gasova efekat staklenika će jačati i temperature će rasti, a to bi moglo pokrenuti negativnu seriju događaja koji će dodatno pojačati efekt staklenika (eng. runaway greenhouse effect). Vjeruje se da se to dogodilo na planeti Veneri gdje je koncentracija ugljen-dioksida u atmosferi na ogromnih 96,5%, pa su zbog efekta staklenika temperature na površini i preko 460 °C. Zbog tih problema logično je potražiti bolje rješenje za energetske potrebe, a to su obnovljivi izvori energije.


Obnovljivost pojedinog izvora energije najlakše se poima kada se kaže da je obnovljiv izvor onaj čiji se prosječni dotok svake godine ponavlja, uz odstupanja (barem za ljudsko poimanje vremena). Uopšteno, nekonvencionalni izvori imaju ogroman potencijal što je, dakako, poželjno svojstvo. 

2. OPIS PROBLEMA


Kod fiksnih solarnih sistema paneli su instalirani na tačno određenom nagibu i ne pomjeraju se tokom dana. Moduli se standardno postavljaju fiksno u položaju koji daje oprimalan ugao tokom cijele godine. Međutim taj ugao je srednja vrijednost zavisna od geografske širine, a optimalan ugao zapravo može varirati 30 ° kako se sunce pojavljuje više ili niže na nebu. Kod ovakvih sistema odnos između srednje sunčeve radijacije tokom dana je većinom linearna iako su fluktuacije velike zbog različitih nivoa sunčeve radijacije tokom dana. Razvoj feed-in tarifa i drugih sličnih mjera potpore koje nagrađuju PV proizvođača po kilovatsatu koje dostavlja u mrežu podstakla je rast interesa za maksimiziranje izlaza električne snage.


Fiksni moduli proizvode maksimum energije samo onda kad su osvjetljeni maksimalno odnosno kada su pod optimalnim uglom u odnosu na sunce. Totalno vrijeme efektivnog punjenja je 4 sata na dan, ali maksimum punjenja ne prelazi 2 sata dnevno.

3. RIJEŠAVANJE PROBLEMA


U ovom radu namjera mi je da popularišem tehnologiju koja bi trebala omogućiti efektivniju i ekonomičniju eksploataciju sunčeve energije kao jedne od obnovljivih izvora energije. To bi bio sistem praćenja sunca u dvije ose, horizontalnom i vertikalnom, koristeći robotizovanu platformu koja detektuje položaj sunca tokom dana.

Tehnologija mora biti energetski isplativa na duži period, otporna na atmosferske prilike, jeftina i jednostavna za izradu i serijsku proizvodnju.


Sistem praćenja položaja Sunca može povećati proizvodnju električne energije za oko trećinu, a neki tvrde do čak 45% u nekim regijama, u poređenju s fiksnim modulima (slika 3.1).

Slika 3.1 Poređenje energetske efikasnosti fiksnih i pokretnih solarnih panela

4.SOLARIO EKOLOŠKI ROBOT


Osnovna funkcija ekološkog robota SOLARIO  je u sistemu praćenja Sunca u dva stepena slobode, po x i y osi koja omogućuje da su solarni moduli usmjereni prema suncu cijeli dan pod najoptimalnijim uglom. To nam omogućava 25%-45% veću efektivnost solarnih ćelija, što u suštini znači i više proizvedene struje.

[image: image2.png]POREDENJE EFEKTIVNOSTI FIKSNOG SOLARNOG PANELA
SA PANELOM ROBOTA SOLARIO

100 ——————

postora_60
scomsCEnosT
o

2 1

67778 9 10’ 121371415716 17181 20
son

SFIKSNIMODUL = ROBOTIZOVANA PLATFORMA SOLARIO





Slika 4.1.Efektivnost Solario sistema

Solario predstavlja autonomni sistem kod koga se potpuno eliminiše efekat refleksije direktnog zračenja. Time se apsorbuje najviše svetlosti u bilo kom dobu dana i godine. Autonomna robotizovana plaforma SOLARIO je mehanički i procesorski sistem čime se postiže efekat praćenja sunca odnosno usmjeravanje solarnih ćelija. 


Ekološki robot SOLARIO se sastoji od slijedećih elemenata:

· Metalna noseća konstrukcija

· Motori za pokretanje po x i y osi

· 4 foto tranzistora koji sluze kao senzori

· Akumulator

· Elektronski sklop sa mikrokontrolerom


3D model je dizajniran u programu SketchUp i kasnije importovan u 3D Studio MAX radi renderovanja.Na ovom 3D modelu su prikazane osnovne komponente robotizovane platforme iz četiri pogleda:  tlocrt, bokocrt i aksiometrijski prikaz iz dva ugla.

Slika 4.2. 3D model sistema

Na slici 4.3 prikazano je povezivanje foto tranzistora sa elektronskim mikrokontrolerom. Naglašeni foto tranzistori će biti korišćeni kao vertikalni i horizontalni senzori za određivanje pozicije izvora svijetlosti (sunca).

Detekcija funkcioniše tako sto se poredi intenzitet analognog signala između dva vertikalna odnosno horizontalna senzora. Na osnovu detektovanih vrijednosti solarna ploča se pomjera u datom smijeru i postupak se ponavlja.Motori se povezuju na kolo za kontrolu motora L293B koje obezbedjuje napon od 12V  na svom izlazu.

Slika 4.3. Povezivanje modula

5. ZAKLJUČAK

Maksimiziranje izlazne snage od strane solarnog sistema je poželjno za povećanje efikasnosti. Da bi se povećalas naga izlaza iz solarnih panela, potrebno je ploče konstantno držati okrenute ka suncu.Uzevši to u obzir, robotizvana platforma za praćenje sunca je poželjna. To je daleko povoljnije rješenje od kupnje dodatne solarne ploče. Procijenjeno je daprinos od solarnih panela može se povećati za 3 0do 45 posto pomoću sistema praćenja sunca umjesto stacionarnih -fiksnih panela.
U ovom projektu je predstavljen način kontrole nad praćenjem sunca sa ugrađenim
Mikroprocesorskim sistemom. Naime, to pokazuje radno softversko i hardversko rješenjez a
pozicioniranje solarnih panela radi maksimiziranja proizvodnje električne energije iz solarnih ćelija. Namjene robotizovane platforme Solario su mnogobrojne, može se koristiti za punjenje akumulatora u automobilima, za napajanje rasvjete u objektima i uz neke dodatke za grijanje prostorija.

Robotizovana platforma solario je namjenjena posebno za ličnu upotrebu i za upotrebu u malim i srednjim preduzećima kao i u školama. Uz primjenu AC/DC konvertora moguće je napajati standardne potrošače koji rade na naizmjeničnoj struji. To omogućava robotizovanoj platformi da napaja potrošače kao sto su kompjuteri što bi našlo široku primjenu u školama i drugim ustanovama.
Iako projektima ograničenja, posebno u polju hardvera, to daje mogućnost za proširenje trenutnog projektau narednim godinama radi primjene u industriji.
Nadamo se da smo s ovim projektom uspjeli bar malo povećati svijest o ekološkim čistim izvorima energije u našoj državi.

